
GOUVÈNÈ CUOMO ANONSE LANSMAN KONSTRIKSYON TOUR NAN MIDTOWN NAN ROCHESTER 

 

Pwojè a se yon pyès metrès nan pwojè re-amenajman Midtown Rising ak yon kle nan revitalizasyon 

anba lavil 

Gouvènè Andrew M. Cuomo jodia te anonse ke Vil Rochester ak Midtown Tower, LLC, yon patenarya 

Buckingham Properties ak Morgan Management, te òganize yon seremoni pou akwoche plak nan 

Mitown Rochester pou make kòmansman konstriksyon li. 

 

Tour la, sa ki gen ladan adaptasyon nan re-itilize yon pati nan ansyen bilding sant komèsyal anba lavil la, 

pral vini yon bilding modèn, avèk plizyè itilizasyon ak twa etaj espas biwo komès, ak 179 apatman 

modèn grandyoz. Konstriksyon 357,000 estrikti pye kare, sa ki te deja demoli ankadreman asye ak dal an 

beton, li espere ta dwe fini nan 2015. Pwojè $59 milyon an se youn nan pyès santral pwojè re-

amenajman Midtown Rising e li pral kreye 29 nouvo djòb pèmanan, kenbe 316 djòb pèmanan ak kreye 

200 travay konstriksyon. Ou ka jwenn yon entèpretasyon sou estrikti konplè a la. 

 

“Avèk konstriksyon Tour la nan Midtown, nou te wè yon fwa ankò Konsèy Rejyonal la stimile aktivite 

ekonomik nan nivo lokal,”Gouvènè Cuomo te deklare. “Pwojè sa a se yon pati entegral nan renovasyon 

anba lavil Rochester – youn kap transfòme zòn lan an yon rezo komèsyal, biwo, ak rezidansyèl – e mwen 

enpasyan pou m wè pwogrè l kontinye pandan mwa kap vini yo.” 

 

“Re-amenajman sant vil nou an nan Midtown Rising ap respire nouvo vi nan kè anba lavil la,” te deklare 

Majistra Vil Rochester Lovely A. Warren. “Sa ki pi bon, yo pral kreye plizyè santèn travay ak kenbe avèk 

Tour la nan pwojè Midtwon e se envestisman sa nan pèp nou an ki pral kontinye pouse Rochester 

annavan. Anba lavil Rochester se yon pwen fokal tout rejyon nou an, e nou remèsye tout patnè yo ki te 

vini ansanm pou mennen nou nan pwen sa a.”  

 

“Relans lan te bati pou anba lavil Rochester, e kòmansman Tour la make yon gwo etap enpòtan nan 

retablisman l,” te deklare PDG Buckingham Properties Larry Glazer. “Nap rete tann pou pote vrè melanj 

lokatè anba lavil la pou pote renesans sa delavan.” 

“Tour la nan Midtown pral jwe yon wòl enpòtan nan atenn objektif pou anba lavil Rochester pou vini 

yon destinasyon rejyonal,”te deklare pwopriyetè Morgan Management Robert Morgan. “Bon 

konbinezon espas biwo komèsyal ak rezidansyèl nan Tour la pral konplemante ak amelyore eksperyans 

anba lavil Rochester.”  

 

Pwojè $59 milyon dola, sa ki chita sou yon pasèl 1.6 karo tè nan kè anba lavil Rochester, ap sipòte pa 

jiska $4 milyon dola nan Konsèy Devlopman Ekonomik Rejyonal Finger Lakes (FLREDC) ak $1.2 milyon 

dola nan Fon Plan Rejyonal Pati Nò Eta. Tour la se yon pati nan pi gwo re-amenajman ansyen plaza 

Midtown, ki sinome Midtown Rising, yon plan anjeneral pa Vil Rochester pou redevlope 8.6 karo sit 

plizyè blòk pou itilizasyon miks ak rezidansyèl. Tout sit la te sibi rediksyon materyo ki gen amyant e 

demolisyon pifò nan estrikti yo, ki te finanse pa yon $55 milyon dola afektasyon eta ak $17.6 milyon dola 

nan Vil Rochester an akizisyon, relokasyon, ak depans anvan-devlopman. Anplè renovasyon bilding lan 

ak envestisman enòm nan kapital la te entèprete bezwen pou asistans adisyonèl; RG&E ap bay jiska 

$500,000 dola pou sèvis enfrastrikti elektrik e devlopman an kounye a ankou.  

 

Tour la nan Midtown pral ofri twa etaj espas biwo komèsyal ak pakin anba tè ki bay aksè dirèk nan 

bilding lan. Etaj anlè yo nan bilding a plizyè itilizasyon an pral divize an apatman kote yap pèmèt bèt 

domestik abite avèk yon pak pou chyen ak estasyon pou lave. Plan etaj la prezante anpil zòn espas 

komen pou rasanbleman sosyal. Pwojè re-amenajman se yon ko-antrepriz 50/50 pwopriyete 

Buckingham ak Morgan Management.  

 

Lidè Majorite Asanble a Joseph D. Morelle te deklare, “Tour la nan Midtown sèvis kòm yon modèl sou 

fason gouvènman ak sektè prive a ka travay ansanm pou renove nwayo iben an, kreye travay ki byen 

peye, ak ranfòse ekonomi nou an. Mwen vle remèsye Gouvènè Cuomo, Vil Rochester, Buckingham 

Properties ak Morgan Management pou angajman pataje yo a vil nou an ak pou lidèchip yo nan pwojè 

enpòtan sa a.” 

 

Senatè Joe Robach te deklare, “Pwojè Rising Midtown se yon gwo egzanp de gouvènman lokal ak Eta 

kap travay avèk envestisè prive yo pou amelyorasyon kominote nou an. Se yon moman enteresan pou 

anba lavil Rochester, avèk devlopman Midtown Rising kap sèvi kòm pyès santral pou renovasyon li a. 

Pwojè sa a pral kreye plizyè santèn djòb pou kominote nou an, e li pral atire moun nan vil nou an avèk 

melanj espas biwo komèsyal ak apatman rezidansyèl. Sètènman nou tout sonje jou glwa yo nan 

Midtown Mall, pwojè sa a pral ede pote eksitasyon retounen nan anba lavil Rochester.” 

 

Prezidan Devlopman Empire State, PDG & Komisyonè Kenneth Adams te deklare, “sibvansyon ESD pral 

yon gwo katalis nan ranfòse nouvo envestisman nan anba lavil Rochester. Kòm envestisman prive ak baz 

taks vil la ap ogmante, nouvo mache ekonomik yo pral revitalize e katye amelyore yo pral fleri.” 

 

Egzekitif Konte Monroe Maggie Brooks te deklare, “Lansman Midtown Rising reprezante yon 

envestisman enpòtan nan anba lavil Rochester e se yon viktwa pou tout kominote nou an. Yon anba lavil 

ki fò esansyèl pou fòs ekonomik Konte nou an kòm yon ansanm e li enpòtan ke nou kontinye vini 

ansanm pou kreye ak kenbe travay.” 

Ko-Prezidan Konsèy Devlopman Ekonomik Rejyonal Finger Lakes, Inivèsite nan Rochester Prezidan Joel 

Seligman ak Wegmans Food Markets PDG Danny Wegman te deklare, “Kòm yon pwojè priyorite nan 

Konsèy Devlopman Ekonomik Rejyonal Finger Lakes, nou rekonèt re-amenajman ansyen plaza Midtown 

kòm yon pwojè transfòmatif non sèlman pou anba lavil Rochester men pou tout rejyon an. Pwojè Rising 

Midtown anplen ekstansyon nan jou sa yo e relans la ap kontinye kòm pwochen pyès la, Tour la nan 

Midtown, kòmanse faz konstriksyon l. Pwojè sa a se yon kle nan revitalizasyon anba lavil Rochester e li 

pral pozisyone vil la pou pwochen kwasans.” 

 

NYSEG ak RG&E Prezidan & PDG Mark S. Lynch te deklare, “Re-itilizasyon adaptatif Tour nan Midtown 

pral ede fòje katye nou an- Sant vil la - nan ankraj kiltirèl, ekonomik, gouvènmantal ak enstitisyonèl 

rejyon an. RG&E se yon gwo sipòtè anba lavil Rochester e nou pral kontinye efò nou pou ede vil la ak 

rejyon an grandi ak pwospere. Nou fyè pou nou fè patenarya nan pwojè enteresan sa a, ki se yon lòt 

egzanp de sa pwogram devlopman ekonomik RG&E ye.”  

 

Enfòmasyon sou Midtown Rising 

Plaza Midtown se premye sant komèsyal iben nan peyi a. Bati nan 1962, sant komèsyal la te fèmen pòt li 

definitivman nan ane 2009. Midtown te tonbe an delabreman, avèk 85 pousan inokipasyon e li te yon 

enfliyans dezolasyon andepi plizyè plan renovasyon ki te echwe pa sektè prive a. Rekonèt yon bezwen 

pou entèvansyon gouvènman, Vil Rochester te etabli yon renouvèlman distri iben pou anglobe sit la nan 

2007 e li te egalman pwopoze akizisyon piblik nan pwopriyete Midtown. Vil Rochester te pran tit 

pwopriyete Plaza Midtown nan mwa Me 2008 nan domèn eminan e yo te konplete akizisyon dènye 

pwopriyete a nan sipè-blòk Midtown nan Septanm 2010. Plaza Midtown te konpoze anviwon 1.4 milyon 

pye kare biwo ki vid e bilding komèsyal kouvri 8.6 karo. Pwojè Midtown Rising gen ladan demolisyon pifò 

nan bilding Midtown yo, re-itilizasyon adaptativ ansyen bilding Seneca kòm nouvo pwojè biwo 

Windstream, re-itilizasyon adaptatif nan ansyen Tour Midtown, enklizyon nouvo ri ak espas ouvè ak 

kreyasyon twa pasèl devlopman adisyonèl. Envestisman nan pwojè Midtown Rising – gen ladan 

akizisyon, relokasyon, demolisyon, amelyorasyon enfrastrikti, reyabilitasyon garaj stasyonman Midtown, 

redevlopman biwo bilding Windstream ak renovasyon Tour Midtown - plis pase $184 milyon dola. 

 

Enfòmasyon sou Pwopriyete Buckingham ak Morgan Management 

Pwopriyete Buckingham posede ak jere plis pase 60 pwopriyete ki gen ladan plis pase 10.5 milyon pye 

kare e li te gen yon istwa siksè re-amenajman ak re-itilizasyon adaptatif pwopriyete ki egziste deja. 

Morgan Management, ki baze nan Rochester, posede yon vas eksperyans nan pwopriyetè ak jesyon bon 

jan kalite kominote rezidansyèl, ki posede ak opere yon pòtfolyo imobilye rezidansyèl ak komèsyal depi 

1976. 

